
აზიური ფაროსანა (ყავისფერ მარმარილოსებრი ბაღლინჯო)
დაავადებათა კონტროლისა და საზოგადოებრივი ჯანმრთელობის ეროვნული ცენტრი გაფრთხილებთ!
 აზიური ფაროსანას  შენობებსა და დახურულ სივრცეებში განადგურების ყველაზე უსაფრთხო საშუალება - მათი მექანიკური განადგურებაა!
შენობაში აზიური ფაროსანას განადგურების მიზნით ინსექტიციდების გამოყებისას დარწმუნდით, რომ შერჩეული პრეპარატის გამოყენება დასაშვებია შენობის შიგნით; მოქმედებს აზიურ ფაროსანაზე (მითითებულია რომ მოქმედებს ბაღლინჯოზე); და დაიცავით მწარმოებლის მიერ მითითებული უსაფრთხოების (გამოყენების) წესები!
აზიური ფაროსანას (Halyomorpha halys Stal ) აქვს ყავისფერი მარმარილოსებრი შეფერილობა, ამიტომ მას მარმარილოსებრ ბაღლინჯოსაც უწოდებენ, ინგლისურენოვან ლიტერატურაში ის მოიხსენება, როგორც  Brown marmorated stink bug (ყავისფერი მარმარილოსებრი მყრალი ბაღლინჯო).
აზიური ფაროსანას სამშობლო სამხრეთ-აღმოსავლეთ აზია (ჩინეთი, კორე, იაპონია).  ამერიკის შეერთებულ შტატებში ის გამოჩნდა მე-20 საუკუნის 90-იან წლებში, პენსილვანიის შტატში, თუმცა ოფიციალურად იდენტიფიცირებულია 2001 წლიდან. ამჟამად ის გავრცელებულია 34 შტატში და სოფლის მეურნეობის სერიოზულ მავნებლად მიიჩნევა. ევროპაში პირველად იქნა გამოვლენილი 2008 წელს შვეიცარიაში. 2014 წელს ის პირველად დაფიქსირდა რუსეთში - სოჭის ოლქში. 2015 წლიდან გავრცელდა აფხაზეთში (განსაკუთრებით სოხუმისა და გულრიფშის რაიონებში) და 2016 წლიდან მასიურად დაიწყო  გავრცელება დასავლეთ საქართველოს სხვა რაიონებში. 
აზიური ფაროსანა საკმაოდ დიდი ზომის (12-17 მმ) მწერია. იკვებება მეცენარეეებით (სოფლის მეურნეობის, სატყეო და დეკორატიული კულტურები) და მასშტაბური ზიანის მიყენება შეუძლია გარემოსა და სოფლის მეურნეობისთვის. 2010 წელს ამერიკის შეერთებულ შტატებში ამ მწერით გამოწვეულმა ზიანმა 21 მილიარდი დოლარი შეადგინა. 
აზიური ფაროსანა სითბოს მოყვარული მწერია და მისი ცხოველმყოფელობისთვის საჭიროა 150-330C ტემპერატურის დიაპაზონი.  განვითარებისთვის ოპტიმალური ტემპერატურაა - 200-250C.
ჩინეთის სუპტროპიკულ რეგიონებში ის წელიწადში 5-6 თაობას იძლევა; ამერიკის ჩრდილოეთ შტატებში - 1 თაობას, ხოლო სამხრეთ შტატებში 2-ს. დასავლეთ საქართველოს პირობებში აზიური ფაროსანა იძლევა 3 თაობას. პირველ თაობას მაისის  I დეკადიდან ივნისის II-III დეკადამდე; მეორე თაობას ივნისის II-III დეკადიდან აგვისტოს I დეკადამდე და მესამე თაობას აგვისტოს I დეკადიდან ოქტომბრის პირველი დეკადის ჩათვლით. გარემოს დამუშავება ინსექტიციდებით აზიური ფაროსანას წინააღმდეგ უნდა მოხდეს მისი გამრავლების ციკლის თანმიმდევრულად, იმდენჯერ, რამდენ თაობასაც იძლევა მწერი მოცემულ ტერიტორიაზე. 
აზიური ფაროსანა ბუნებრივი შერჩევის გამო ინსექტიციდების მიმართ საკმაო მდგრადობით გამოირჩევა. აშშ-ში დოქტორ ა. ნილსენის მიერ ჩატარებული კვლევის შედეგად დადგინდა იმ ქიმიური პრეპარატების ნუსხა, რომლებიც განსაკუთრებული ეფექტურობით გამოირჩევა. განსაკუთრებული ეფექტურობით გამოირჩევა პირეტროიდების ჯგუფის პრეპარატები, რომელთა საწყისი ნივთიერებაა: ბიფეტრინი, ლამბდა-ციგალოტრინი, ციფლუტრინი, ფენპრომატრინი და  დინოტეფურანი (ნეონიკოტინოიდი). Nielsen A.L., Shearer P.W., Hamilton G.C. Toxicity of insecticides to Halyomorpha halys using glass-vial bioassays // Journal of Economic Entomology, 2008. – Vol. 101. – Р. 1439-1442.
ზრდასრული აზიური ფაროსანა გამოსაზამთრებლად  ადგილის ძებნას იწყებს ადრეული შემოდგომიდან. წლის ამ მონაკვეთში მათი ნახვა შესაძლებელია: შენობის გარეთ ან შიგნით კარების მიმდებარე ტერიტორიაზე, ფანჯრებზე და სხვა შესასვლელ ადგილებში. მათი ნახვა ასევე შესაძლებელია ჩამოცვენილ ფოთლებში და გარეთ არსებულ მცენერეებზე. 
ზრდასრულ აზიურ ფაროსანას, ისევე როგორც სხვა მავნებლებს საცხოვრებელში  შეუძლიათ ნაპრალების და ბზარების მეშვეობით შეღწევა. ზრდასრული ბაღლინჯო შენობაში შეღწევის შემდგომ იბუდებს თითქმის ყველგან: წიგნის თაროებში, საწოლის და დივნის ქვედა მხარეს, კედლის ნაპრალებში, ფანჯრების და კარების ღრიჭოებში და სხვენში. ეს მავნებელი არ იწვევს სტრუქტურულ დაზიანებას და სახლში არ ხდება მათი გამრავლება.

აზიური ფაროსანა არ კბენს ადამიანს და შინაურ ცხოველებს, არ გადააქვს რაიმე დაავადება და არ იწვევეს ფიზიკურ ზიანს. თუმცა, შესაძლებელია ზოგიერთი ადამიანი იყოს სენსიტიური სუნიანი ხოჭოს მიერ გამოყოფილი ალერგენების მიმართ.

რამდენიმე მარტივი რჩევა,  აზიური ფაროსანას სახლში შეღწევისგან დაცვის მიზნით: 
· გამოიყენეთ კარის ბადეები;
· დაგმანეთ ფანჯრები გარედან და შიგნიდან;
· მოაშორეთ ყველანაირი მცენარე თქვენი საცხოვრებლიდან, რათა თავიდან აიცილოთ მავნებლის მიზიდვა;
· ეცადეთ დალუქოთ ყველა ბზარი, ნაპრალი და მავნებლის შემოსასვლელი ალტერნატიული ადგილები;
· ამოავსეთ შემოსასვლელი ხვრელები საიმედოდ;
· თუ თქვენ სახლს აქვს ბუხარი, მისი საკვამური აუცილებლად უნდა იქნას დახურული/გადახურული;
· მკვდარი და ცოცხალი ყავისფერ აზიური ფაროსანას მოშორება შენობიდან შესაძლებელია მტვერსასრუტის გამოყენებით, თუმცა გასათვალისწინებელია, რომ გარკვეული პერიოდის განმავლობაში მტვერსასრუტს ექნება არასასიამოვნო სუნი. შეგიძლიათ გამოიყენოთ სატყუარა, რომლისთვისაც საჭიროა ღამით ნათურის მოთავსება საპნიანი წყლით სავსე ჯამის თავზე. 
· [bookmark: _GoBack]აეროზოლის ტიპის ინსექტიციდების გამოყენებით შესაძლებელია ნაპრალებში და ბზარებში არსებული მავნებლების განადგურება. თუმცა მსგავსი აეროზოლები არ უზრუნველყოფენ მავნებლისგან გრძელვადიან დაცვას.
· ინსექტიციდების გამოყენებისას დახურულ სივრცეებში - დარწმუნდით, რომ მათი გამოყენება ამ მიზნისთვის ეფექტური, შესაძლებელი და უსაფრთხოა.
· საქართველოში  რეგისტრირებული სადეზინსექციო საშუალებები  შეგიძლიათ იხილოთ: http://www.ncdc.ge/ka-GE/PublicInformation/ 

